
NØGDSEMISKANNING

Mortan  Østerø

Á seinasta býráðsvali vant­
aðu bara átta atkvøður í 
hjá Framsókn at fáa 13. bý­
ráðssessin í Havn. Og tað 
ætlar flokkurin at klára 
hesaferð.

– Tá ið tað mangla átta 
atkvøður, skal ikki nógv til 
afturat, áðrenn vit vinna 
býráðssess, sigur Høgni 
Reistrup, sum er við at fyri­
reika flokkin til býráðsvalið 
í Havn.

Framsókn hevur ikki 
somu mannagongd sum hinir 
flokkarnar við uppstillingar­
fundum, men heldur venda 
tey sær sjálvi til møgulig 
valevni ella øvut. Tey hava 
javnan fundir, ella verk­
smiður, har flokksáhugað 
kunnu hittast og kjakast um 
eitt nú valskránna til kom­
andi býráðsval.

– Valskráin er um at vera 
upp á pláss, og vit hava eisini 
fingið nøkur valevni klár, tó 
at endaliga uppstillingin 

ikki verður kunngjørd enn. 
Valevnini verða ein saman­
seting av teimum, sum still­
aðu upp til býráðs- og løg­
tingsvalini, umframt nøkur 

nýggj andlit, sigur Høgni 
Reistrup.

Høgni Reistrup, sum 
fekk 74 atkvøður á seinasta 
løgtingsvali, vísir heldur ikki 
aftur, at hann kanska telist 
millum valevnini í november.

– Jú, eg vænti at stilla 
upp til býráðsvalið. Eg 
haldi tað vera ein greiðan 
samanhang millum lands- 
og býráðspolitikk, so tað er 
natúrligt at hava áhuga í at 
umboða Framsókn í báðum 
førum, sigur Høgni Reistrup.

Býráðsvalevnini 
stilla uppaftur
Mortan  Østerø

Suðurstreymoyar Tjóðveld­
isfelag hevur havt sín fyrsta 
uppstillingarfund til býráðs­
valið í Havn, og eftir ætlan 
vera annar og triði uppstill­
ingarfundirnir í seinasta lagi 
um mánaðarskiftið. Á val­
inum í 2012 fekk Tjóðveldi 
bert 100 atkvøður færri enn 
tey fingu í 2008, men tað var 
nóg mikið til, at umboðanin 
minkaði úr fýra niður í 
tríggjar býráðslimir. 

– Vit hava fingið nøkur 
valevni upp á listan, men 
hann verður ikki almanna-
kunngjørdur fyrr enn eftir 
seinasta uppstillingarfundin. 
Tó stilla teir tríggir býráðs­
limirnir uppaftur, sigur 
Gunnvør Balle, forkvinna 

fyri Suðurstreymoyar Tjóð­
veldisfelag. 

Í Tjóðveldi skal aðalfund­
urin góðtaka endaliga upp-
stillingarlistan, og eru fleiri 
enn mest loyvdu 17 fólkini 
um boðið, verða valevnini av­
greidd við atkvøðugreiðslu á 
aðalfundinum.

– Vit leggja okkum eftir, 
at listin umboðar aldur, kyn, 
región og yrki javnt, sigur 
Gunnvør Balle, sum sjálv ikki 
hevur avgjørt hvørt hvørt 
hon stillar upp til býráðs­
valið. 

– Tað havi eg ikki tikið 
støðu til, men eg kann heldur 
ikki vísa tí heilt aftur, sigur 
fyrrverandi løgtingskvinnan 
fyri Tjóðveldi.

Í løtuni eru tað Jógvan 
Arge, varaborgarstjóri, Marin 
Katrina Frýdal og Jákup 
Dam sum sita í Tórshavnar 
Býráði fyri Tjóðveldi.

Leivur vísir ikki 
uppstiling aftur
Fyrrverandi borgarstjórin 
í Tórshavnar Kommunu, 
Leivur Hansen, vil ikki vísa 

aftur, at hann stillar upp til 
býráðsvalið í Havn.

– Eg havi fingið fleiri 
áheitanir um at stilla upp, 
og umhugsi støðuna. Eg eri 
framvegis limur í Suður­
streymoyar Tjóðveldisfelag, 
so eg havi verið við til fyrsta 
uppstillingarfundin, men eg 
mangli enn at taka endaligu 
avgerðina, og skal gera upp 
við meg sjálvan hvat eg vil, 
sigur hann.  

Leivur Hansen er royndur 
býráðspolitikkari, og sat 
í Tórshavnar Býráði fyri 
Tjóðveldi í 20 ár, harav fýra 
ár sum borgarstjóri. Hann 
kom fyrstu ferð inn í 1988, 
men fall á valinum í 2008, tá 
ið Bogi Andreassen gjørdist 
nýggja stjørnuskotið fyri 
Tjóðveldi við 489 atkvøðum.

Gomul og nýggj andlit

BÝRÁÐSVALIÐ Í HAVN

Tjóðveldi

Mortan  Østerø

Nógv tann størsti flokk­
urin í Tórshavnar Bý­
ráði tryggjaði sær eisini 
einsamallan meiriluta á 
seinasta valið, tá ið hann 
vann sjey av 13 býráðs­
limum. Javnaðarflokk­
urin er einasti flokkurin, 
sum hevur kunngjørt val­
evnini hjá sær, og eru tey 
14 á listanum, hóast tað 
ber til at stilla 17 fólk upp.

Allir sitandi býráðs­
limir stilla upp til kom­
andi val, undandtikið 
Sigrún Mohr, sum hevur 
sitið í býráðnum seinastu 
fýra árini, og Elin Linden­
skov, sum hevur sitið í 
býráðnum seinastu 24 
árini. 

Fýra løgtingsfólk hjá 
Javnaðarflokkinum bjóða 
seg fram til býráðsvalið í 
Havn 8. november. Um­
framt Heðin Mortensen, 
borgarstjóra, Helenu Dam 
á Neystabø og Kristionnu 
Winther Poulsen, so still­
ar Djóni Nolsøe Joensen, 
løgtingsmaður, eisini upp 
til býráðsvalið.

Valevnini hjá Javn­
aðarflokkinum eru:
Heðin Mortensen, 
borgarstjóri, Tórshavn
Theresa Turidardóttir 
Kreutzmann, stjóri, Argir
Høgni Joensen, 
skúlastjóri, Tórshavn
Bjørg Dam, sjálvstøðug, 
Tórshavn
Heri Ólason Dam, 
varaskúlastjóri, 
Tórshavn
Kristianna Winther 
Poulsen, tingkvinna, 
Hoyvík
Djóni Nólsøe Joensen, 
tingmaður, Tórshavn
Helena Dam á Neystabø, 
býráðslimur, Tórshavn
Tróndur Sigurðsson, 
býráðslimur, Tórshavn
Bjørghild Djurhuus, 
býráðslimur, Argir
Bergur Arnbjarnarson 
Dalsgarð, lesandi, 
Tórshavn
Halla Samuelsen, 
býráðslimur, Tórshavn
Hákun Skovbo 
Dalsgaard, SU, Tórshavn
Emly Djurhuus, 
námsfrøðingur, 
Kollafjørður

Javnaðarflokkurin
Tvær stilla 
ikki uppaftur

Mortan  Østerø

Fyrsti uppstillingarfundurin 
hjá Sambandsflokkinum 
verður í komandi viku, og 
sambært formanninum í 
Føroya Væl, Hanus Midjord, 
hava nøkur hava fingið áheit­
anir um at koma á listan, tó 

at hann ikki vil avdúka júst 
hvørji tey eru. 

– Vit eru ein rúmligur 
flokkur og vilja leggja okkum 
eftir at fáa ein breiðan lista, 
sigur Hanus Midjord við 
in.fo. 

Hanus Midjord viðgongur, 
at tey ikki eru nøgd við bert 

at hava ein býráðslim. Málið 
er at vinna størri umboðan í 
býráðnum.

Toppskorarin á seinasta 
kommunuvalið hevur játtað, 
at hann fer at gera sítt til 
at vinna flokkinum fleiri 
býráðssessir. Í 2012 varð 
Annfinn Brekkstein valdur 

einsamallur býráðslimur 
fyri Sambandsflokkin við 345 
atkvøðum, og hann váttaði 
fyri in.fo, at hann stillar upp 
aftur.

Hann bleiv fyrstu ferð 
valdur í býráðið í 2008 – som­
uleiðis sum einsamalt um­
boð fyri Sambandsflokkin. 

Tá fekk hann 262 atkvøður, 
tríggjar fleiri enn næsti mað­
ur á listanum.w

Toppskorarin stillar uppaftur

Leivur Hansen:. Fyrrverandi 
borgarstjórin vísir ikki 
aftur, at hann stillar upp

Høgni Reistrup ætlar 
sær býráðssess

Framsókn

Sambandsflokkurin

Anfinn Brekkstein hevur verið 
einsamallur sambandsmaður 

í býráðnum seinnu árini

Eftir 24 ár í býráðnum, 
stillar Elin Lindenskov 
ikki uppaftur

Sigrún Mohr stillar 
ikki uppaftur, eftir 
bert eitt valskeið


